
Ita-nia direitu 
ba oras serbisu 
mínimu
Ita-nia oras serbisu to’o ka lae?

Governu Australianu foin hanaruk tempu ba rekezitu atuál ba traballadór 
Eskema PALM ba tempu badak (kurtu prazu) nia oras serbisu mínimu.

Garente ba oras serbisu 
mínimu
Se ita mak traballadór Eskema PALM 
ba tempu badak (durasaun serbisu iha 
Autstrália mak to’o fulan sia), ita-nia 
empregadór tenke fó ita oportunidade atu 
serbisu ba oras hamutuk 120 ka liu durante 
semana haat nia laran.

Se karik empregadór la oferese oportunidade 
atubele serbisu oras hamutuk 120 ka liu, nia 
tenke selu montante saláriu hanesan (iguál) 
ho oras mínimu ne’e.

Rekezitu ba oras mínimu ne’e sei 
implementa to’o dia 31 Marsu 2026.

Ha’u tenke halo saida?
• Se ita mak traballador Eskema PALM nian ne’ebé foun ka 

atuál, karik ita atu simu oferta ba empregu foun ne’ebé inklui 
informasaun kona-ba oras serbisu mínimu. Ko’alia ba ita-nia 
empregadór se ita seidauk simu dokumentu ne’e.

• Se karik ita simu tiha oferta ba empregu foun ne’e, husu 
empregadór atu esplika didi’ak kona-ba mudansa ba 
oras mínimu, no se iha pergunta ruma, ita mós bele husu 
empregadór atu esplika ne’e.

• Se ita mak traballadór ba tempu naruk (durasaun serbisu iha 
Austrália ba tinan ida to’o 4), ita tenke hetan tiha oferta atu 
serbisu oras tempu tomak hanesan temi tiha iha eskema PALM 
nia matadalan ba empregadór sira.

Ita bele hetan informasaun tan 
ka husu ajuda ruma, se presiza.

Uza telemovel atu skan 
kode kodigu (dijitaliza 
QR) atu lee folletu 
faktus kona-ba oras 
serbisu mínimu.

palmscheme.gov.au

Se ha’u seidauk hatene kona-ba 
ne’e ka seidauk simu oportunidade 
atu serbisu ba oras mínimu ne’ebé 
garantia tiha, ha’u tenke halo saida? 

 
Ko’alia hamutuk ho ita-nia empregadór.

Kontakta eskema PALM liña telefone ba servisus apoiu nia 
– dere 1800 51 51 31, iha loron Segunda to’o Sesta, oras 
8.30 dadeer to’o 6.30 lokraik AEST ka haruka email ba 
palm@dewr.gov.au.

Kontakta ita-nia CLO ka adidu ba serbisu.  
Loke palmscheme.gov.au/ contact informasaun kontaktu nian.

Kontakta Provedór Traballu Justu (Fair Work Ombudsman).  
Bolu 13 13 94 ka ba servisus durubasa bolu 13 14 50.

http://palmscheme.gov.au
mailto:palm%40dewr.gov.au?subject=
http://palmscheme.gov.au/contact

